
. 3 Ioni
Ioniva ekaara qara vara kora

Thura gaqi vara himpima kovaro naaruvaini

oru vauvaro airi ihi 60 ihie aitarovaro Ioniva
maa uvara gara ruva tora. Vaiinti vovano

Kaiaasiva vauvaro Ioniva virara kogema kera
Thura vaiinti niara aaraihai ani vaikaqaa
raqikiqgira vuane tivakero, vo vaiinti
Diotrefesirara qora kaiqa vare vaivo,
Demitariusiva koqe kaiqa vare vaivo tivakero,
gara vara kora.

1Ka iaasio, te Ionika Kotira vaintiqaa raqiki
vauraukama maa uvara ai gqara ruva amite.
Mpo, Kaiaasio, quqaama ti muntukavano ariara
vairo.

2Ti qatavauvo, are kia rovara vararaitira,
kogema kera variqira vuane ti, te ariara irihama

Kotira aare vaunara. Te iruraro ai avu aato
muntukavano Kotirara kogema kero vaivara

varianara.

3Tinavu gata vakaukavara are iananaihai
maini anire ariara viva kogema kero qugaa uva
tuataqiro vi vaivo tiamanta te vi uvara iriha
quaheha vauro. Ho te irurara are Kotira uva
qugaa uvagai iriqira vi variaravama variarao.

4Ti vaintivarara vika quqaa uvaqai iriqi vi
variavo ti varia uvara iri, te nai vogavatama
quaheha vairara.

Kaiaasirara koge kaiqa vare variarao tura

> Ti vaiintio, are tinavu qata vakaukavara
kahaqama nimitehara, kia viri tavaaraukavata
kahagqama nimiteharama kogema kerama kaiqa

vare varianara.

6 Ai muntukavano vikara vairara vika tinavu
tiva timiamanta tenavu Ihura vaiinti nahenti
maini vaurauka irunara.

Minti varia vaiintika Kotira kaiqa vaiinti

variarara tira, are kogema kera karaqohairave,
vo haikaqohairave, vika kahagama nimite vaira

aaraini vuata. o o _
~7Hauri kia Thura uva iria vaiinti nahentika
tinavu kahaqivorave tivake, vika vatuka vatuka

vi aniha Karaitira autuqaa vira uva tiva nimiqi

vivariara. =~ = = . _
8 Vika mintiaqi vi variarara ti, tenavu vika

quahama nimiteha ntita vate kahagama

nimitaariravama vairo. Tenavu vika kahagama
nimitaqi viha, vikavata tenavuvata vohaa kaiqa
vare variariraro qugaa uvavano ho vi anianaro.

Diotrefesirara qora kaiqa varaivo tura

9 Ne TIhura vaiinti nahenti mini variakaini, te
nini gqara vara kauraro oru vivarovata,
Diotrefesiva viva avuniqamakero vaireva auti

vaiharo kia tinavu uva iri vairo. _
10 Naantiara ne vainaini orure te vira qora

kaiqa vara qovarama karerave. Viva tinavu
hutu vatainiqama kaare tiro, una uva tinavuara

tivairo. : . o
Viva kia vi kaiqaraqai vararaitiro, viva tinavu

gata vakaukavara vo vatuka vo vatukaini vi ani
variakara kia quahama nimitaraitiro, viva
tavaivaro vovano vikara quaha kero ntita
vatareva auti vaivaro viva vira giogama kero

tiharo, Are vika ntita vatairera, vira kaara are
kiama tinavu hampata maara tinarave,
tivakeharo voka voka antuare vaira.

Demitariusiva koqe kaiqa varorara tura

11 Ti vaiintio, kia qora kaiqa vare variaka iante
iraitira, koge kaiqa vare variaka iante iana.
Koqge kaiqa vare vai vaiintiva Kotira vaintima
vairo. Qora kaiqa vare vai vaiintiva kia Kotira

okara tave vaivama vairo. =
2 Ekaa vaiinti nahenti Demitariusirara koge

vaiintive ti variara. Vika tavaavaro vi vaiintiva
qugaigama keharo Kotira kaiga vara amite

vaira. Tenavuvata vi vaiintirara koqge vaiintive
tunarara tira, are kankomake iriraro tinavu
uvavano qugaa uvagaima varianaro.

Ekaara uva manteharo tura
13 Te airi uva ai tiva amiarirava vaimantavata,
kia te qaraqihai ai tiva amirera.
14 Te inaaraiqa varike ai viri oru taveha ai

vataake uva tirera. .
> Kotiva ai muntuka paruma amitairara

variana. Ai qata vakaukavara maini variaka ai
uva mantama amitaavo. Ti qata vakaukavara
mini variakara are uva mantama timitaana.

